
PSIXOLOGIYADA IJTIMOIY MOTIVLAR 
MUAMMOSIGA BO‘LGAN YONDASHUVLAR

Yo‘ldoshev Javlon Ablanazar o‘g‘li

Psixologiya kafedrasi o‘qituvchisi

Annotatsiya: Mazkur maqolada ijtimoiy motivlar muammosiga oid yondashuvlar, S.L. Rubinshteyn, A. Maslou 
va boshqa bir qator olimlarning qarashlari yoritilgan. Shuningdek, ijtimoiy motivlarning o‘smirlar tomonidan 
qaror qabul qilish jarayoniga ta’siri, o‘smirlarda muvaffaqiyat motivatsiyasi, yoshlar ongida kechadigan turli 
psixologik jarayonlar va holatlar hamda ularning ijtimoiy motivlari va ehtiyojlarining o‘ziga xos xususiyatlari 
ochib berilgan.

Kalit so‘zlar: ijtimoiy motiv, ehtiyoj, muvaffaqiyat motivatsiyasi, ijtimoiy motivning qaror qabul qilishga ta’siri, 
o‘smirlar, yondashuv.

Abstract: This article explores approaches to the issue of social motivation, presenting the views of S.L. 
Rubinstein, A. Maslow, and several other scholars. It also addresses the impact of social motives on 
adolescents’ decision-making processes, their motivation for success, various psychological processes and 
conditions experienced by young people, and the specific characteristics of their social motives and needs.

Key words: social motivation, need, motivation for success, influence of social motivation on decision-
making, adolescents, approach.

Аннотация: В данной статье рассматриваются подходы к проблеме социальных мотивов, изложены 
взгляды С.Л. Рубинштейна, А. Маслоу и ряда других учёных. Также раскрыты вопросы влияния 
социальных мотивов на процесс принятия решений подростками, мотивации успеха у подростков, 
психологических процессов и состояний, происходящих у молодёжи, а также специфики их социальных 
мотивов и потребностей.

Ключевые слова: социальная мотивация, потребность, мотивация успеха, влияние социальной 
мотивации на принятие решений, подростки, подход.

KIRISH
Psixolog olimlarning ijtimoiy motiv muammosi bo‘yicha ularning qarashlarini tahlil qilib, bu borada 

quyidagicha ilmiy to‘xtamga kelish mumkin. Shaxsni xulq-atvor va faoliyatga, shuningdek, ehtiyojni aks 
ettirishning yuqori shakli sifatida namoyon bo‘ladigan, maqsadga undaydigan idrok etilgan xususiyatga 
yo‘naltirilgan kuch motiv deb ataladi. Ushbu muammoni o‘rganish bizga shaxs o‘z kelajagini qanday qabul 
qilishi va tasavvur qilishi, bu kelajakni o‘tmish va hozirgi kun bilan qanday bog‘lash mumkinligi, u inson-
ning hayot yo‘lini subyektiv idrok etishda qayerda joylashganligi va nima ekanligini batafsil ko‘rib chiqishga 
imkon beradi. Kelajak uning xatti-harakatlariga ta’sir qiladi. Motivatsiya harakatchanlik kuchlarida ishlatil-
adigan asosiy tushunchalardan biridir va uning nazariy jihatdan tushunilishi to‘liq emas.

O‘smirlarda yutuq motivatsiyasini shakllantirish muammosi, birinchidan, ushbu masalaning etarli 
darajada o‘rganilmaganligi sababli, ikkinchidan, o‘smirlik davrida shaxsni shakllantirish jarayonini optimal-
lashtirishda qo‘llanilgan motivatsion modellar har doim ham samarali emas.

Oliy psixik funksiyalar, subyektlararo munosabatlarda ongning madaniy-tarixiy rivojlanishi haqidagi 
ta’limot — L.S. Vigotskiyning mazkur konsepsiyasiga ko‘ra, insonning rivojlanishi va shakllanishi ijti-

moiy muhit ta’sirida yuzaga chiqadi. Jumladan, o‘smirlarda uchraydigan mustaqillikka intilish, ustunlikka 
moyillik yuzaga kelishi, turli referent guruhlar, ijtimoiy muhit ta’siriga bog‘liq bo‘lib, subyektlarning o‘zaro 
munosabatlarini, shaxs sotsial integratsiyasiga ta’sirini tushuntirishda mazkur konsepsiyaga asoslanish 
mumkin. Chunki jamiyatning shaxs xulq-atvoriga va shaxsning jamiyat taraqqiyotiga dual ta’siri aynan 
ijtimoiy munosabatlar tizimiga bog‘liqdir.

A.N. Leontevning shaxs psixikasi va ongining faoliyatli tabiati va oliy psixik funksiyalarning “rivojlan-
ishdagi parallelogrammligi” tamoyili bo‘lib, bunda shaxs psixik taraqqiyotini harakatlantiruvchi kuch sifa-
tida biologik va ijtimoiy omillarning birligi tushuniladi va ijtimoiy tajribani o‘zlashtirishda yetakchi faoli-
yatga katta urg‘u beriladi. Mazkur konsepsiyaga muvofiq, o‘smirlarning ehtiyojlar va motivatsion sohasini 
tahlil qilishda keng foydalanish mumkin. O‘smirlarning “hayotiy passivligi”ning sabablarini tushuntirishda 
“yashash tarzi bilan bog‘liq ehtiyojlar”ning qondirilganlik holati bilan bog‘lab tahlil qilinadi. Bunda yoshga 
oid yetakchi faoliyat va uning motivatsion asoslarining to‘g‘ri tashkil etilganligiga e’tibor qaratiladi. Agar 
yoshlarning bazaviy ehtiyojlari tegishli motivlarni faollashtira olsa, unda biologik va ijtimoiy uyg‘unlashuv 
kechadi va inson o‘zini-o‘zi rivojlantirishga yo‘naladi. O‘smirlarda esa mana shu tarkibiy tuzilmasidagi 
muayyan buzilishlar turli ijtimoiy bo‘shliqlarni keltirib chiqarib, ijtimoiy faollik darajasining pasayishiga 
olib keladi. Mazkur holatlarni sharhlash va izohlashda dissertatsion tadqiqotimizda A.N. Leontev nazari-
yasi fundamental asosga egadir. A.N. Leontev motivni inson faoliyatiga yo‘nalgan aniq ehtiyojlar va uni 
qo‘zg‘atadigan voqelik deb hisoblaydi.

Ijtimoiy qarashlarning transformasiyalanishining ijtimoiy-tarixiy asoslari, psixik faoliyat strukturasining 
qayta qurilishini tushuntirib beruvchi A.R. Luriyaning qarashlari ham muhim o‘ringa egadir. S.L. Rubin-
shteynning ong va faoliyat birligi, moddiy va psixik jarayonlarning o‘zaro shartlanganligi, “ichki sharoit 
orqali tashqi sabablarning faollashuvi” tamoyillari o‘smirning qaror qabul qilishida motivlarning xususiyat-
larini subyektiv va obyektiv omillarga o‘zaro bog‘liqlik jihatidan tahlil qilishda muhim o‘ringa ega bo‘ldi. S.L. 
Rubinshteynning ta’kidlashicha, motiv — bu ehtiyojning his qilinishi va qondirilishidir.

MAVZUGA OID ADABIYOTLAR SHARHI 
V. Kettell nazariyasi fundamental asosga egadir. V. Kettellning motivatsiya konsepsiyasi o‘ziga xos-

ligi bilan boshqa yondashuvlardan ajralib turadi. O‘zining ilmiy imkoniyatlarini u “Shaxs va motivatsiya”, 
“Tuzilma va o‘lchash”, “Motivatsiya nazariyasi”, “Shaxsning ilmiy tahlili” singari asarlarida sinab ko‘rgan. 
Shunday ekan, shaxs motivlari va faoliyatini o‘zaro bog‘lab, o‘smirning qaror qabul qilishdagi holatlarini 
tahlil qilishimiz mumkin.

Motiv hayot faoliyatimizning muhim tarkibiy qismidir. Hayotiy kuchlarimizning katta qismini faoliyatda 
sarflaymiz, hamda u hayotimizning boshqa tomonlariga ta’sir ko‘rsatadi. G. Olportning fikricha, motivlar 
transformatsiyasi tizimli rivojlanish jarayoni sifatida talqin etiladi. Shuning uchun mazkur konsepsiyaga 
asoslanib, tadqiqotimizning metodologik asosini shakllantirishimiz mumkin.

A. Maslouning motivatsiyaning “personologik” konsepsiyasi ham muhim ahamiyat kasb etadi. U 
o‘zini gumanistik psixologiya yo‘nalishining namoyandasi deb hisoblaydi, shuning uchun bixevioristlarga 
va ekzistensialistlarga qarshi kurashuvchi “uchinchi kuch” ekanligini ta’kidlaydi. “Motivatsiya va shaxs” 
kitobida “Shaxsning o‘zini o‘zi faollashtirish” qarashlarini rivojlantiradi. Individning uzluksiz kamolotga int-
ilishini u etakchi motiv deb baholaydi. Bu bilan muallif ijtimoiy determinatsiyani inkor qiladi. Maslouning 
fikricha, motivlarni aniqlovchi, bir necha darajalardan tashkil topgan ehtiyojlar mavjuddir. Xulq ehtiyojlar va 
qobiliyatlarga bog‘liq bo‘lib, u ichki va tashqi motivlar bilan belgilanadi. A. Maslouning fikricha, motiv — bu 
ehtiyojlar yig‘indisidir.

TAHLIL VA NATIJALAR
Motivlar — faoliyatga undovchi qandaydir aniq sabablar bo‘lib, ehtiyojlar bilan murakkab holda bog‘liq 

bo‘ladi: bir motiv orqasida turli ehtiyojlar bo‘lishi yoki aksincha, aniq bir ehtiyoj ortida turli motivlar yuzaga 
kelishi mumkin. Motivlar ehtiyoj sababli yuzaga keladi, rivojlanadi va shakllanadi. Shu bilan birga, motivlar 
nisbatan mustaqil ta’sir kuchiga ega bo‘ladi. Ehtiyojlar motivlarning kuchi va barqarorligini belgilaydi. Turli 
insonlar bir xil ehtiyoj mavjud bo‘lsa-da, turli motivga ega bo‘lishlari mumkin. Inson xulq-atvori va faoliyati 
motivlari o‘ziga xos va o‘zgaruvchan bo‘ladi. Ularning rivoji insonning atrofidagi olam, tarbiyaviy maqsadga 
intilish ta’sir kuchiga bog‘liq. Ehtiyoj va motivlar bog‘liqligi inson faoliyatini amalga oshirishdagi xulq-atvori 
bilan ifodalanadi.

Ta’lim muassasalarida o‘qitish tizimi va usullaridan foydalanishni samarali tashkil qilish, muayyan 
yangiliklarni joriy qilishga ochiqlik, g‘oyalarni, tashkilot qadriyatlarini yaratish va tizimga kiritish zaruriya-
tini vujudga keltiradi. Bu jarayonda umumiy o‘rta ta’lim faoliyati natijadorligini ta’minlashda pedagog-xod-
imlarning xatti-harakatlari alohida ahamiyatga ega. Innovatsion faoliyat o‘qituvchidan o‘z-o‘zini doimiy rav-
ishda kasbiy rivojlantirib borishni talab qiladi, uzluksiz kasbiy rivojlanishga esa motivatsiyaning mavjudligi, 
uning motivatsion tayyorligi muhimdir.

Motivatsiyaning murakkab va serqirraligini tadqiq etish, ko‘plab yondashuvlar orqali uning asl tabiati, 
tarkibini tushunish hamda atroflicha o‘rganish alohida tasniflarni talab etadi. Aynan shu sababli, olimlar 
turli atamalardan foydalanganini va bir-biriga o‘xshamagan talqinlarini ko‘rish mumkin. Ishimizda ushbu 
nazariyaning asosi bo‘lgan motivatsiya va motivatsion tayyorlik aspektining konseptual asoslarini o‘rganish, 
tahlil qilish, aniqlash hamda bugungi o‘zgaruvchan ta’lim muhitida o‘qituvchining uzluksiz kasbiy rivojlan-
ishga motivatsion tayyorligini ta’minlash maqsad qilindi.

Motiv – 1) insonni o‘qishga yoki muayyan harakatlarni bajarishga undovchi turli sabablar yig‘indisi; 
2) o‘quvchining ma’lum ehtiyojlarni qondirish bilan bog‘liq faoliyatga moyilligi (9; – B. 347). U shaxsdagi 
xulq-atvorga qaratilgan moyillik va hozirlikni tushuntirib beruvchi sababni nazarda tutadi.

Motiv ilmiy termin sifatida bir qancha ta’riflarga ega, xususan, X. Xekxauzen motivni fikr yuritishning 
mahsuli – konstrukti desa, boshqa tadqiqotchilar motivni psixologik hodisa deb izohlaydi. E.G. Azimov 
va A.N. Shukin motivni faoliyatga ishtiyoq uyg‘otuvchi, inson ehtiyojlarini qondirishga bog‘liq, tashqi va 
ichki shart-sharoitning hamjihatligiga asoslangan, sub’ektni va insonlarni faollikka chiqaradigan va uning 
yo‘nalishini belgilab beradigan hodisa sifatida ta’riflashgan.

XULOSA VA TAKLIFLAR
Xulosa qilib aytganda, insonning psixologik rivojlanishi, uning tarixiy yo‘nalishi va tadqiqotda onto-

genezni rivojlantirish bilan bog‘liq kontseptual masalalarni chuqurlashtirish, motivatsion sohaning 
qo‘zg‘atuvchisi asosdir. Motivatsiya — insonni muayyan xatti-harakatlarni amalga oshirishga undash 
jarayoni bo‘lib, ko‘pincha muqobil usullarni tahlil qilish va baholash, tanlash va qaror qabul qilish jis-
moniy-psixologik uyg‘unlashtirilgan mohiyatni talab qiladigan murakkab harakat jarayonidir. Bu jarayon 
yanada murakkablashadi va o‘z mohiyatiga yetadi, unga ko‘ra mavzu yuzaga keladigan asosiy ehtiyojlarni 
qondirishga qaratilgan faoliyatni tanlash va uni amalga oshirish jarayonini belgilaydi.

Umuman olganda, har qanday holatda ham anglashga bo‘lgan faol qiziqish faoliyat manbaiga ayla-
nadi, natijani baholash yangi mazmun-mohiyatga ega motivlar shakllanishi hamda yangi maqsadlar qo‘yil-
ishiga asos bo‘ladi. Shaxs voyaga yetgani sayin motivlar tuzilmasi murakkablashib, takomillashib, tartibga 
tushadi hamda o‘zaro bog‘liq shakl hosil bo‘ladi.

